
Novi Travnik, 05.05.2009.godine

Nakon vijećanja i glasanja, vijeće je donijelo, a predsjednik vijeća u prisustvu optuženog Sadrija Nermina i branioca optuženih Sadrija Sanela i Menzilović Vejsila advokata Azijade Mujkić, dana 05.05.2009.godine javno objavio slijedeću

U IME FEDERACIJE BOSNE I HERCEGOVINE !

P R E S U D U

Optuženi:

1. Sadrija Nermin, sa ostalim podacima kao u spisu,

2. Sadrija Sanel, sa ostalim podacima kao u spisu

3. Menzilović Vejsil, sa ostalim podacima kao u spisu

K R I V I    S U

Što su:



Dana 02.06.2006.godine oko 12,30 sati, po predhodnom dogovoru i zajedno u namjeri pribavljanja protivpravne imovinske koristi, vozilom marke „Golf II „ nepoznatih registarskih oznaka i naoružani pištoljem vlasništvo optuženog Menzilović Vejsila, dovezli se iz Zenice na područje Novog Travnika na plato Ravno Rostovo, a zatim putem mobilnog telefona naveli oštećenog Čauš Nijaza da dođe na tu lokaciju gdje se oštećeni dovezao svojim vozilom marke „Golf I“ registarske oznake 357-T-294, nakon čega je optuženi Sadrija Nermin sjeo sa oštećenim u njegovo vozilo, pa su se uputili prema Novom Travniku da bi ih potom drugim vozilom „Golf“ presreli optuženi Sadrija Sanel i Menzilović Vejsil i rekli oštećenom da vozi u pravcu sela Šenkovići na kojem putu su se zaustavili pod izgovorom da optuženi Sadrija Nermin treba izvršiti nuždu nakon čega optuženi Sadrija Sanel naređuje oštećenom da iziđe iz svog vozila, a optuženi Sadrija Nermin usmjerava pištolj prema oštećenom u predjelu srca prinudivši ga tako da ne pruža otpor , te ga ova dvojica optuženih pretresaju i zadaju mu nekoliko udaraca pištoljem i rukama u predjelu glave nanoseći mu laku tjelesnu povredu u vidu nagnječenja tjemensko-sljepoočne regije desno, te mu  oduzimaju mobitel marke „Nokia 3510“ plave boje, novac u iznosu od 96,00 KM, vozačku dozvolu, saobračajnu dozvolu, zeleni karton i policu osiguranja za vozilo „Golf I“ registarske oznake 357-T-294 kao i samo navedeno vozilo koje su stavili u pogon nakon čega su se optuženi odvezli s lica mjesta i sve oduzete stvari predali optuženom Menzilović Vejsilu, a oštećenog kojeg su predhodno prinudili da sa sebe skine odjeću do donjeg veša ostavili na mjestu događaja.
Čime su izvršili krivično djelo razbojništva iz člana 289. stav 2. u vezi sa stavom 1. KZ F BiH u vezi sa članom 31. istog Zakona,

Pa ih sud na osnovu istog zakonskog propisa, a uz primjenu člana 50. tačka b) i člana 51. stav 1. tačka b) KZ F BiH 

O S U Đ U J E

Optuženog Sadrija Nermina na kaznu zatvora u trajanju od 2 (dvije) godine,

Optuženog Sadrija Sanela na kaznu zatvora u trajanju od 1 (jedne) godine i 4 (četiri) mjeseca,

Optuženog Menzilović Vejsila na kaznu zatvora u trajanju od 1 (jedne) godine.

Na osnovu člana 202. stav 1. ZKP F BiH optuženi se obavezuju da na ime troškova krivičnog postupka svaki plati paušal u iznosu od po 50,00 KM (pedeset KM), te da optuženi Sadrija Nermin nadoknadi troškove njegove odbrane po braniocu po službenoj dužnosti čiju će visinu sud utvrditi posebnim rješenjem. 
Na osnovu člana 78. stav 1. KZ F BiH od optuženog Menzilović Vejsila trajno se oduzima pištolj marke „Crvena zastava“ M-88 call 9 mm, fabričkog broja 78972 sa okvirom za pištolj i 20 metaka istog callibra, te preklopni nož – čakija dužine 18 cm i sječiva dužine 8 cm koji predmeti su od optuženog oduzeti potvrdom o privremenom oduzimanju predmeta Uprave policije MUP Zenica broj 08-03/4-2-103/06 od 02.06.2006.godine.

ZAPISNIČAR




    PREDSJEDNIK VIJEĆA









     SUDIJA

Mironija Jozak





  Darmin Avdić
